MINUTI

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 37
Il-Ħamis, 20 ta’ Lulju, 2006.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fl-10:48 a.m. 

L-Onor. Charles Mangion, President tal-Kumitat, ippreseda.

PREŻENTI

Is-Segretarju Parlamentari l-Onor. Tonio Fenech; l-Onor. Robert Arrigo; l-Onor. Helena Dalli; l-Onor Frederick Azzopardi (sostitut); l-Onor Jason Azzopardi (sostitut) u l-Onor. Leo Brincat (sostitut).

TALBA

L-Iskrivana qalet it-talba.

MINUTI

Il-Kumitat qabel li l-Minuti tal-Laqgħa Nru. 36 li saret fid-19 ta’ Lulju, 2006 kellhom jiġu konfermati fil-laqgħa li jmiss.
KORRISPONDENZA

Iċ-Chairman informa lill-Kumitat li kien irċeva din il-korrispondenza:

Ittra mingħand Ms. Cecilia Attard-Pirotta, Segretarju Permanenti fil-Ministeru ta’ l-Affarijiet Barranin fejn fiha għamlet referenza għal kliem li ġie attribwit lilha fil-laqgħa ta’ nhar it-Tlieta 18 ta’ Lulju 2006; u
Ittra datata 9 ta’ Lulju 2006 mibgħuta mill-Ambaxxatur Gaetan Naudi u ndirizzata lis-Segretarju Permanenti fil-Ministeru ta’ l-Affarijiet Barranin dwar l-“Enquiry and Report on the Operations of the Voice of the Mediterranean – Report by Auditor General, July 2006”.

DISKUSSJONI DWAR L-ENQUIRY AND REPORT TA’ L-AWDITUR ĠENERALI ON THE OPERATIONS OF THE “VOICE OF THE MEDITERRANEAN” RADIO STATION  (Kont.)
Il-Kumitat stieden lis-Sur Joseph G. Galea, Awditur Ġenerali; is-Sur John Burlo’, Audit Manager; Ms Cecilia Attard-Pirotta, Segretarju Permanenti fil-Ministeru ta’ l-Affarijiet Barranin; is-Sur Gaetan Naudi, l-Ambaxxatur Malti għal Spanja; is-Sur Charles Mifsud, Direttur Servizzi Korporattivi fil-Ministeru ta’ l-Affarijiet Barranin; l-Ambaxxatur is-Sur Alfred Zarb; s-Sur Albert Cassar, Assistent Direttur fl-Uffiċċju tal-Prim Ministru u s-Sur Salvu Gauci, Direttur Ġenerali fil-Ministeru tal-Finanzi sabiex jieħdu parti fil-Kumitat.
L-Onor Leo Brincat ippreżenta lill-Kumitat dokument intitolat 
“Voice of the Mediterranean Management Accounts for the period ended 31 December 1997”.

Il-Kumitat qabel li s-Sur Salvu Gauci jgħaddi file tad-Dipartiment tal-Finanzi dwar dan il-każ lill-Awditur Ġenerali. 
Iċ-Chairman tal-Kumitat talab lill-Awditur Ġenerali biex jissottometti lill-Kumitat it-tapes u transcripts ta’ l-intervista mas-Sur Charles Mifsud.
Waqt ix-xhieda li ta s-Sur Alfred Zarb, iċ-Chairman tal-Kumitat talab biex il-minuti tal-council meeting tal-5 ta’ Awissu 2002 jiġu ppreżentati lill-Kumitat.  Iċ-Chairman talab lis-Segretarju Permanenti fil-Ministeru ta’ l-Affarijiet Barranin biex tissottometti dikjarazzjoni dwar għamara li ġiet mgħoddija lil Richmond Foundation, u lid-Direttur Servizzi Korporattivi fl-istess Ministeru biex jgħaddi lill-Kumitat kopja tal-collective agreement tal-ħaddiema tal-VOM.

Il-Kumitat qabel li għal laqgħa li jmiss għandhom jissejħu s-Sur Richard Muscat u s-Sur Manni Spiteri. 

Fis-1:00 p.m. iċ-Chairman aġġorna l-Kumitat għal nhar it-Tnejn l-24 ta’ Lulju 2006 bl-istess aġenda.

